
ᖃᐅᔨᓴᕐᓂᖅ ᐃᖃᓗᓐᓂᑦ (ᐃᖃᓗᐲᑦ) ᐃᖃᓗᐃᑦ ᑰᖓᓂᑦ, ᓄᓇᕗᑦ, 
2009-2011  

 

 

ᐊᔾᔨᓐᖑᐊᖅ ᐃᖃᓗᐃᑦ ᑰᖓᓂᑦ ᐃᖃᓗᒃ ᔫᔭ ᒫᕐᑎᓐ, 
ᐃᒪᕐᒥᐅᑕᓕᕆᔨᓕᒃᑯᑦ ᑲᓇᑕᒥ (DFO). 

ᐊᔾᔨᓐᖑᐊᖅ 1. ᓄᓇᖑᐊᖅ ᑕᓯᐅᔭᕐᔪᐊᖅ ᐃᖃᓗᐃᑦ 
ᑰᖓᓗ ᐊᒻᒪ ᓄᓇᓕᖓ ᐃᖃᓗᐃᑦ. 

ᐃᓗᓕᖏᑦ: 
ᐃᖃᓗᐃᑦ ᑰᖓ ᐱᒻᒪᕆᐅᔪᖅ ᐃᖃᓗᓐᓄᑦ ᐃᖃᓗᒐᓱᕝᕕᐅᕙᑦᑐᓂ ᐃᓄᖏᓐᓄᑦ ᐃᖃᓗᐃᑦ. ᒪᕐᕈᐊᑎᖅᑐᑎᑦ 
ᑮᓇᐅᔭᓕᐅᕋᓱᓐᓂᒃᑯᑦ ᕿᖃᓗᓕᕆᒐᓱᐊᖃᑦᑕᖅᓯᒪᔪᑦ ᐃᖃᓗᐃᑦ ᑰᖓᓂᑦ, ᐱᒋᐊᑐᓂ 1947 ᑎᑭᑦᑐᒍ 1951, 
ᐊᒻᒪᓗᒃᑲᓐᓂᖅ 1959-ᒥᑦ ᑎᑭᑦᑐᒍ 1966-ᒧᑦ ᑕᒪᒃᑭᒃ ᓄᖅᑲᓚᐅᖅᒃ ᐃᖃᓗᖃᑦᑕᓐᖏᓗᐊᓕᕐᓂᖏᓐᓄᑦ ᐊᑐᖅᑐᓂᑦ 
(CPUE). ᑕᐃᒪᓐᖓᓂᑦ ᐃᖃᓗᐃᑦ ᐊᒥᓂᖏᑦ ᐊᒥᓱᕈᒃᑲᓂᖅᓯᒪᔪᑦ, ᐊᑕᖏᖅᑦᑐᖏᑎᒍᑦ ᑭᓪᓕᖏᑦ ᐅᑎᖅᓯᒪᖏᑦᑐᑦ 
ᓯᕗᓂᐊᒍᑦ ᓇᐅᔭᓕᐅᕋᓱᐊᕐᓂᖃᖅᑎᓪᓗᒋᑦ (ᓚᒐ ᐊᒻᒪ ᑎᒃ 2010). ᓂᕿᔅᓴᓄᑦ ᐃᖃᓗᒐᓱᓐᓂᖅ ᐊᒻᒪ ᒥᑭᔪᓄᑦ 
ᐃᖃᓗᒐᓱᑐᐃᓐᓇᓂᕐᒧᑦ ᑰᖓᓂ ᑲᔪᓰᓐᓇᖅᑐᖅ ᐊᒻᒪ ᐃᒪᐃᑦ ᐊᑐᑦᑐᐊᓂᓖᑦ ᑕᓯᐅᔭᕐᔪᐊᒥᑦ ᐱᔾᔪᑎᒋᓪᓗᒍ 
ᖃᓂᒋᔭᖃᕐᓂᖓᓄᑦ ᐃᖃᓗᐃᑦ. 
ᐃᖃᓗᒻᒥᐅᑕᐃᑦ ᐊᒻᒪ ᐊᒪᕈᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐃᓱᒫᓘᑎᖃᖅᓯᒪᔪᑦ ᐃᖃᓗᖏᓐᓂᑦ ᐊᒥᓲᓰᓂᖏᓐᓄᑦ 
ᐱᓇᓱᐊᖅᑕᐅᕙᑦᑐᑦ ᒪᔪᓕᖅᑎᓪᓗᒋᑦ ᐊᑎᐊᓂ ᑰᓐᓂᖓᓂᑦ. ᑕᕝᕙᓂ ᐃᖃᓗᑦᑕᐅᕙᑦᑐᑦ ᐃᑭᓕᖅᑕᐅᕙᑦᑐᑦ 
ᑐᖁᖃᑦᑕᖅᑐᑦ ᓂᔅᓯᓄᑦ ᐱᓇᓱᐊᖅᑕᐅᓪᓗᑎᑦ (ᐃᖃᓗᒐᓱᐊᕈᑕᐅᕙᑦᑐᖅ ᑕᐃᒪᐃᑎᓪᓗᒍ), ᐅᕝᕙᓘᓐᓃᑦ 
ᐃᒋᑕᐅᑐᐃᓐᓇᖅᑐᑎᑦ ᑉ ᑭᓪᓕᖓᓄᑦ, ᓯᕗᓂᐊᒍᑦ ᖃᐅᔨᓴᕐᓂᐅᓯᒪᔪᖅ ᐱᓕᕆᐊᒥᑦ (ᐃᒪᕐᒥᐅᑕᓕᕆᔨᒃᑯᑦ 2008) 
ᓄᖅᑲᐅᓯᖃᓚᐅᕐᑐᑦ ᒻᒪ,ᖏᑦᑐᓂᑦ ᑐᑭᓯᒋᐊᕈᑎᑕᖃᓚᐅᕐᒪᑦ ᓂᔅᓯᔅᓯᖃᑦᑕᕐᓂᐅᔪᖅ ᐃᓱᑕᐅᒻᒪᑦ ᐃᖃᓗᖏᓐᓄᑦ. ᑕᒪᓐᓇ 
ᐃᓚᖓ ᐱᔾᔪᑎᒋᓚᐅᖅᑕᖓ ᑐᑭᓯᒋᐊᕈᑎᔅᓴᖃᑦᑎᐊᖏᓐᓂᖓᓄᑦ ᐃᖃᓗᑦᑕᐅᕙᑦᑐᓂᑦ ᐊᒻᒪ ᐊᒻᒪ ᐊᒥᓂᖏᓐᓄᑦ ᐊᒻᒪ 
ᐊᓯᔾᔨᖃᑦᑕᕐᓂᖏᓐᓄᑦ ᑐᑭᓯᒋᐊᕈᑎᓂᑦ. 
ᒥᔅᓴᐅᓴᒐᓱᑦᑐᒋᑦ ᐊᒥᓲᓂᖏᑦ ᐃᖃᓗᐃᑦ ᑰᖓᓂ ᐃᖃᓗᐃᑦ, ᓇᓗᓇᐃᒃᑯᓯᖅᓯᖃᑦᑕᓚᐅᖅᑐᑦ ᖃᐅᔨᓴᖅᑐᑎᑦ 2009-ᒥᑦ 
2011-ᒧᑦ. 
ᖃᐅᔨᓴᕐᓂᒃᑯᑦ ᐅᖃᐅᔾᔨᒋᐊᓂᕐᒥᑦ ᑲᑎᒪᓚᐅᖅᑐᑦ ᒫᑦᓯ 18, 2013 ᐱᓕᕿᐊᖃᖅᑐᑎᑦ ᓄᓇᒦᓐᖔᖅᑐᓂᑦ ᐊᐅᓚᑦᑎᓂᕐᒥᑦ 
ᐅᖃᐅᔾᔭᐅᒋᐊᕈᒪᓂᕐᒧᑦ ᐃᖃᓗᖏᓐᓂ ᖃᓄᐃᓕᖓᓂᕆᔭᖏᓐᓂ ᐊᒻᒪ ᓇᓄᓇᐃᕐᓗᒍ ᒫᓐᓇᐅᔪᒥᑦ ( ᐊᒻᒪ 

ᒫᓐᓇᕋᑖᖑᓚᐅᖅᑐᖅ) ᖁᕝᕙᓯᓐᓂᖓ ᐲᖅᑕᐅᖃᑦᑕᕐᓂᖏᑦ ᑕᕝᕙᓂ ᐃᖃᓗᓕᕆᓂᕐᒥᑦ (ᓂᔅᓯᑦᑕᐅᓯᒪᔪᑦ ᐊᒻᒪ 
ᐃᒋᑕᐅᑐᐃᓐᓇᖅᓯᒪᔪᑦ ᐃᖃᓗᐃᑦ) ᐊᑦᑐᐃᓂᖃᕋᔭᕐᒪᖔᑕ ᐃᖃᓗᑦᑕᐅᕙᑦᑐᓂᑦ ᐃᖃᓗᐃᑦ ᑰᖓᓂ ᐃᖃᓗᖏᓐᓂᑦ. 

ᓇᐃᓕᒋᐊᖅᓯᒪᔪᐃᑦ ᐅᖃᐅᓯᑦ ᐱᒻᒪᕆᐅᓂᖏ 
• ᑐᑭᓯᒋᐊᕈᑏᑦ ᓈᒻᒪᓚᐅᖏᑦᑐᑦ ᒥᔅᓴᐅᓴᓪᓗᒋᑦ ᐊᒥᓲᓂᖏᑦ ᐃᖃᓗᐃᑦ ᑰᖓᑕ ᐃᖃᓗᖏᑦ. 

ᑕᐃᒪᐃᓐᓂᖓᓄᑦ, ᓄᖑᓴᐃᓗᐊᖏᑦᑐᓂᑦ ᐃᖃᓗᑦᑕᐅᕙᑦᑐᓂᑦ ᖁᕝᕙᓯᓐᓂᖓ 
ᓇᓗᓇᐃᖅᑕᐅᔪᓐᓇᖏᑦᑐᖅ ᐃᖃᓗᖏᓐᓄᑦ. ᐊᕐᕌᒍᖏᑦ ᑐᑭᓯᒋᐊᕈᑎᖏᑦ ᓇᓗᓇᐃᖅᓯᔪᑦ ᓈᒻᒪᑦᑐᓂᑦ 
ᐃᖃᓗᖃᖅᐸᑦᑐᖅ, ᓇᓗᓇᐃᖅᓯᔪᖅ ᐃᖃᓗᖏᑦ ᐃᖃᓗᑦᑕᐅᓗᐊᖃᑦᑕᖂᖏᑦᑐᑦ. 

• ᑐᓐᖓᓂᖃᖅᑐᒋᑦ ᐊᕐᕌᒍᖏᑎᒍᑦ ᐋᖅᑭᔅᓯᒪᓂᖏᑎᒍᑦ ᐊᒻᒪ ᒥᔅᓴᐅᓴᑦᑕᐅᓯᒪᔪᖅ 
ᐃᖃᓗᓪᓚᕆᕈᖅᑎᓪᓗᒋᑦ (ᐊᕐᕌᒍᖏᑦ 8-9), tᐃᖃᓗᐃᑦ ᐊᒥᓲᓂᖅᓴᐅᔪᐃᑦ ᓱᕙᐃᔭᕈᓐᓇᖅᑐᑦ 
ᐃᖃᓗᖏᑦ ᒫᓐᓇᐅᔪᑦ 1980-ᖏᓐᓂᐅᕙᔪᒻᒪᓂᓂᑦ. ᐱᔪᒥᓇᕋᓗᐊᖅᑎᓪᓗᒍ, ᐊᕐᕌᒍᖏᑦ 
ᐋᖅᑭᔅᓯᒪᓂᖏᑦ ᓱᓕ ᐅᑎᖅᓯᒪᖏᑦᑐᑦ 1948-1951-ᖑᕙᔪᔪᒥᑦ ᐊᒥᓲᓂᖅᓴᐅᔪᑦ ᐃᖃᓗᖏᓐᓂᑦ 
ᐊᕐᕌᒍᖃᓚᐅᖅᑐᑦ ᐊᑯᓐᓂᖏᓐᓂ 12 ᐊᒻᒪ 23. 

• ᓈᒻᒪᖏᑦᑐᓂᑦ ᑐᑭᓯᒋᐊᕈᑎᑕᖃᕐᒪᑦ ᖃᐅᔨᓴᕐᓗᒋᑦ ᓂᕿᔅᓴᓄᑦ ᐊᒻᒪ ᐃᖃᓗᒐᓱᑐᐃᓐᓇᓂᕐᒧᑦ 
ᐃᖃᓗᑦᑕᐅᕙᑦᑐᓂᑦ. ᒫᓐᓇᐅᔪᒥᑦ ᒥᔅᓴᐅᓴᑦᑕᐅᓯᒪᔪᑦ ᓂᕿᔅᓴᓄᑦ ᐃᖃᓗᑦᑕᐅᕙᑦᑐᑦ ᐱᑕᖃᕆᐊᓕᒃ 
ᓇᓗᓇᐃᑦᑎᐊᓂᐊᕐᓗᒍ ᐊᑦᑐᖅᑕᐅᓂᐅᔪᑦ ᐊᔾᔨᒌᖏᑦᑐᓂᑦ ᐃᖃᓗᒐᓱᐊᕈᑎᓂᑦ ᐊᑐᖅᑕᐅᔪᓂᑦ 
ᒪᑭᑕᑦᑎᐊᕐᓂᖏᓐᓄᑦ ᐃᖃᓗᐲᑦ ᐃᖃᓗᖏᑦ. 

ᖃᐅᔨᒋᐊᕈᑏᑦ, ᐱᒋᐊᕈᑏᑦ  
ᑎᓱᔭᖅᑐᑦ ᐃᖃᓗᐃᑦ, ᐃᖃᓗᐲᑦ, ᐃᖃᓗᐃᑦ ᑰᖓ, ᓄᓇᕗᑦ (ᐊᔾᔨᓐᖑᐊᖅ  1), ᐱᒻᒪᕆᐅᔪᑦ ᓂᕿᔅᓴᐅᓪᓗᑎᑦ 
ᐃᖃᓗᒻᒥᐅᓄᑦ. ᓄᖑᓴᐃᓗᐊᖏᓐᓂᖅ ᐃᖃᓗᖏᓐᓂᑦ ᐃᓱᒫᓘᑕᐅᖃᑦᑕᖅᓯᒪᔪᖅ ᒪᕐᕈᐊᑎᖅᑐᑎᑦ 
ᑮᓇᐅᔭᓕᐅᕋᓱᓐᓂᒃᑯᑦ ᐃᖃᓗᓕᕆᓂᕐᒥᑦ (1947-1966) ᐱᐅᖏᑦᑐᒥᑦ ᐊᑦᑐᐃᓂᖃᓚᐅᖅᑐᑦ 
ᖃᓄᐃᓕᖓᓂᖏᓐᓂᑦ ᐃᖃᓗᖏᓐᓂᑦ. ᓂᕿᔅᓴᓄᑦ ᐃᖃᓗᓕᕆᓂᖅ ᒥᑭᔪᓄᑦ ᐃᖃᓗᒐᓱᑐᐃᓐᓇᓂᕐᒧᑦ 
ᐊᑐᖅᑕᐅᕙᑦᑐᑦ ᑰᒻᒥᑦ ᐊᒻᒪ ᐊᑐᑦᑐᐊᓂᓕᓐᓂᑦ ᐃᒪᕐᒦᑦᑐᓂᑦ ᑕᓯᐅᔭᕐᔪᐊᒥᑦ.  ᒑᓚᒍ ᐊᒻᒪ ᑏᒃ (2010) 
ᖃᐅᔨᓴᐃᓚᐅᖅᑐᑦ ᖃᐅᔨᓴᕈᑎᒥᓂᕐᓂᑦ 2002-ᒥ ᐊᒻᒪ 2004 ᑖᔅᓱᒥᖓ ᐊᑐᖅᑐᑎᑦ ᐊᒻᒪ, ᑐᓐᖓᓂᖃᖅᑐᑎᑦ 
ᐊᕐᕌᒍᖏᑎᒍᑦ ᑕᑭᓂᖏᑦ ᐊᒻᒪ ᐅᖁᒪᐃᓐᓂᖏᑦ, ᑕᑭᓂᖅᓴᐃᑦ ᐊᒻᒪᓴ ᐃᖃᓗᑐᖃᐅᓂᖅᓴᐃᑦ, ᐊᑦᑎᓪᓕᒋᐊᖅᑐᑦ 
ᑐᖁᖃᑦᑕᕐᓂᖏᑦ ᖁᕝᕙᓯᓐᓂᖓ, ᐊᒻᒪ ᐱᐅᓯᑎᒋᐊᖅᑕᐅᓪᓗᑎᑦ ᖃᐅᔨᓴᕐᓂᒃᑯᑦ ᓄᓗᐊᓄᑦ ᐊᐅᓚᓴᐅᑎᓄᓪᓗ, 
ᓇᓗᓇᐃᖅᓯᓚᐅᖅᑐᑦ ᐃᖃᓗᖏᑦ, ᖃᑦᑏᓐᓇᕈᕆᐊᖅᓯᒪᒐᓗᐊᖅᑎᓪᓗᒋᑦ, ᐱᐅᓯᕙᓪᓕᐊᓂᖏᓐᓂᑦ 
ᑕᑯᔅᓴᐅᑎᑦᑎᓯᒪᔪᑦ. ᐃᒪᕐᒥᐅᑕᓕᕆᔨᒃᑯᑦ (2008) ᓇᓗᓇᐃᖅᓯᔪᑦ ᐃᖃᓗᐃᐃᑦ ᑰᖓᓂ ᐃᖃᓗᖏᑦ ᐊᒥᓲᓂᖏᑦ 
ᖃᑦᑏᓐᓇᕈᖅᐸᓪᓕᐊᖏᓐᓇᖅᑐᑦ ᐊᔾᔨᒌᓐᖑᐊᑎᑦᑐᒍ ᐅᐊᑦᑎᐊᕉᕙᔪᒻᒪᓂᓂᑦ ᑭᓯᐊᓂ 
ᖃᑦᑏᓐᕈᖅᐸᓪᓕᐊᓗᐊᒍᓐᓃᖅᑐᑦ ᐊᑦᑎᓂᖅᓴᒥᑦ ᐊᒻᒪ ᑕᑯᔅᓴᐅᑎᑦᑎᒋᐊᓐᖓᓕᖅᑐᑦ ᐅᑎᖅᐸᓪᓕᐊᓂᖏᓐᓂᑦ. 

2006-ᒥᓂᑦ, ᐃᖃᓗᒻᒥᐅᑕᐃᑦ ᓇᓗᓇᐃᖅᓯᓚᐅᖅᑐᑦ ᐃᓱᒫᓗᓐᓂᕋᖅᑐᑎᑦ ᐊᒥᓲᓂᖏᑦ ᐃᖃᓗᐃᑦ 
ᓂᔅᓯᑦᑕᐅᖃᑦᑕᖅᑐᑦ ᐊᒻᒪ ᐃᒋᑕᐅᑐᐃᓐᓇᖅᑐᑦ ᑰᓐᓂᖓᓂᑦ ᐃᖃᓗᐃᑦ ᑰᖓᐊᓂ (ᐃᒪᕐᒥᐅᑕᓕᕆᔨᒃᑯᑦ 2008). 
ᐃᒪᕐᒥᐅᑕᓕᕆᔨᒃᑯᑦ (2008) ᓇᓗᓇᐃᖅᓯᓚᐅᖅᑐᑦ ᓈᒻᒪᖏᑦᑐᓂᑦ ᑐᑭᓯᒋᐊᕈᑎᑕᖃᕋᓗᐊᖅᑎᓪᓗᒍ ᐱᔾᔪᑎᒋᓗᒍ 
ᓂᔅᓯᔅᓯᖃᑦᑕᕐᓂᐅᔪᖅ ᓴᖅᑮᔪᓐᓇᕐᒪᖔᑦ “ᐱᐅᖅᓱᐊᓂᕐᒧᑦ ᐃᓱᒫᓘᑎᑦ” ᐃᖃᓗᖏᓐᓄᑦ, 
ᓂᔅᓯᔅᓯᑐᐃᓐᓇᖃᑦᑎᐊᕈᓐᓃᑎᑦᑎᓂᖅ ᐊᔅᓱᕈᖅᑎᑎᖏᓐᓂᖅᓴᐅᓂᐊᖅᑐᖅ ᓱᕙᐃᔭᖅᓴᕋᐃᓐᓂᖅᓴᐅᔪᓄᑦ 
ᑕᐃᒪᐃᓐᓂᖓᓄᑦ ᐃᑲᔪᕐᓂᖃᖅᑐᖅ ᐃᖃᓗᐃᑦ ᐊᒥᓲᓂᖏᓐᓄᑦ. ᑐᑭᓯᒋᐊᕈᑏᑦ ᐱᔭᐅᔭᕆᐊᓖᑦ ᐊᑕᖏᕐᓗᒍ 
ᐱᓕᕆᐊᕆᓂᐊᕐᓗᒍ ᒥᔅᓴᐅᓴᑦᑕᐅᔪᑦ ᐊᒥᓲᓂᖏᓐᓂᑦ ᐊᒻᒪ ᑲᑎᑦᑐᒋᑦ ᐃᖃᓗᒐᓱᓐᓂᕐᒧᑦ ᑐᖁᖃᑦᑕᖅᑐᑦ 
ᐃᖃᓗᖏᓐᓂᑦ. ᒫᓐᓇᐅᔪᒥᑦ ᖃᐅᔨᓴᖅᑕᐅᔪᖅ ᒥᔅᓴᐅᓴᑦᑕᐅᓗᑎᑦ ᐃᖃᓗᐃᑦ ᐊᒥᓲᓂᖏᑦ ᐃᖃᓗᐃᑦ ᑰᖓᑕ 
ᐃᖃᓗᖏᓐᓂᑦ. 

ᐃᖅᑲᓇᐃᔭᕆᔭᐅᓯᒪᔪᐃᑦ  
ᐃᖃᓗᐃᑦ ᖃᓄᐃᓕᖓᓂᖏᑦ 

ᒥᔅᓴᐅᓴᑦᑕᐅᔪᑦ ᐃᖃᓗᐃᑦ ᐊᒥᓲᓂᖏᑦ 
ᐱᒋᐊᖅᑐᒍ 2009 ᑎᑭᑦᑐᒍ 2011, ᐃᖃᓗᐃᑦ ᓇᓗᓇᐃᒃᑯᓯᖅᑕᐅᕙᓚᐅᖅᑐᑦ ᐃᒫᖅᑎᑕᐅᒃᑲᓂᖅᑐᑎᑦ 
ᐃᖃᓗᐃᑦ ᑰᖓᓂ. ᑲᑎᑦᑐᒋᑦ 895 ᐃᖃᓗᐃᑦ ᓇᓗᓇᐃᒃᑯᓯᖅᑕᐅᓚᐅᖅᑐᑦ, ᑭᓯᐊᓂ ᒪᕐᕉᒃ ᐃᖃᓘᒃ 
ᐃᖃᓗᑦᑕᐅᑲᓐᓂᓚᐅᖅᑑᒃ ᓄᓗᐊᓄᑦ ᐊᑐᖅᑐᑎᑦ ᖃᐅᔨᓴᓂᕐᒥᑦ ᑰᖓᑕ ᐃᓱᐊᓂ. ᐊᒥᓲᓂᖏᑦ 
ᐃᖃᓗᑦᑕᐅᑲᓐᓂᖅᑐᑦ ᓇᓗᓇᐃᒃᑯᓯᓕᓐᓂᑦ ᓈᒻᒪᖏᑦᑐᓂᑦ ᑐᑭᓯᒋᐊᕈᑎᖃᓚᐅᖅᑐᑦ ᑐᓐᖓᕕᔅᓴᐅᔪᓂᑦ 
ᒥᔅᓴᐅᓴᑦᑕᐅᔪᓂᑦ ᐃᖃᓗᐃᑦ ᐊᒥᓲᓂᖏᓐᓂᑦ. ᐃᓚᖏᑦ ᐃᖃᓗᑦᑕᐅᑲᓐᓂᖅᐸᓚᐅᖅᑐᑦ ᐃᖃᓗᒐᓱᑦᑐᓄᑦ 
ᓂᕿᔅᓴᓄᑦ ᐊᒻᒪ ᐃᖃᓗᒐᓱᑐᐃᓐᓇᖅᑐᓄᓪᓗ ᑕᒪᒃᑭᓐᓂ ᑕᓯᐅᔭᖅᔪᐊᒥᑦ ᐊᒻᒪ ᑰᖓᓂᑦ; ᑖᒃᑯᐊ ᑐᑭᓯᒋᐊᕈᑏᑦ 
ᖃᐅᔨᓴᖅᑕᐅᓚᐅᖅᑐᑦ ᐊᑐᖅᑕᐅᔪᓐᓇᑐᐃᓐᓇᕆᐊᖃᕐᓂᖏᓐᓄᑦ ᓇᓗᓇᐃᖅᓯᓗᑎᑦ ᒥᔅᓴᐅᓴᑦᑕᐅᔪᓂᑦ 
ᐃᖃᓗᐃᑦ ᐊᒥᓲᓂᖏᓐᓂᑦ. ᐱᔭᕇᖅᓯᒪᖏᓐᓂᖏᓐᓄᑦ ᓇᓗᓇᐃᖅᑕᐅᔪᓂᑦ ᐃᖃᓗᑦᑕᐅᔪᓂᑦ 
(ᓇᓗᓇᐃᒃᑯᓯᖅᓯᒪᔪᓂᑦ ᓇᓗᓇᐃᒃᑯᓯᖅᓯᒪᖏᑦᑐᓂᓪᓗ), ᑲᑎᑦᑎᑦᑐᒋᑦ ᐃᖃᓗᐃᑦ ᐊᑦᖅᑐᐊᓂᓕᓐᓄᑦ ᑰᓐᓄᑦ, 
ᐊᒻᒪ ᑎᑭᑦᑎᓇᑎᑦ ᐃᓱᒪᒋᔭᐅᔪᓂᑦ ᐊᑐᖅᑕᐅᓂᖓ ᓇᓗᓇᐃᒃᑯᓯᖅᓯᒪᔪᑎᒍᑦ, ᑖᒃᑯᐊ ᑐᑭᓯᒋᐊᕈᑎᒃᑲᓐᓃᑦ 
ᐊᑐᖅᑕᐅᔪᓐᓇᓚᐅᖏᑦᑐᑦ ᒥᔅᓴᐅᓴᑦᑕᐅᓗᑎᑦ ᐃᖃᓗᐃᑦ ᐊᒥᓲᓂᖏᑦ.  

ᐃᖃᓗᐃᑦ ᖃᓄᐃᓘᖃᑦᑕᕐᓂᖏᑦ 
ᐃᖃᓗᐃᑦ ᖃᓄᐃᓘᖃᑦᑕᕐᓂᖏᑦ ᐃᖃᓗᐲᑦ ᐃᖃᓗᑦᑕᐅᔪᑦ ᑕᕝᕙᓂ ᖃᐅᔨᓴᕐᓂᐅᔪᒥᑦ ᖃᐅᔨᓴᖅᑕᐅᓚᐅᖅᑐᑦ 
ᑭᓯᐊᓂᐊᔾᔨᒌᓐᖑᐊᑎᑦᑎᓂᖅ ᐅᐊᑦᑎᐊᕈᕐᓂᓴᕐᓄᑦ ᓇᓗᓇᐃᖅᑕᐅᓚᐅᖅᑐᑦ ᐅᔾᔨᕈᓱᑦᑐᑎᑦ ᐊᔾᔨᒌᖏᑕᖓᓂᑦ 
ᐃᖃᓗᒐᓱᐊᕈᑎᓂᑦ ᐊᑐᓚᐅᕐᒪᑕ. ᐳᑐᑭᑦᑐᑦ ᓄᓗᐊᑦ ᐊᑐᖅᑕᐅᓚᐅᖅᑐᑦ ᓇᓗᓇᐃᒃᑯᓯᖅᓯᖃᑦᑕᑎᓪᓗᒋᑦ 
ᑐᖁᕋᓗᐊᕐᓂᐊᖏᒻᒪᑕ ᐊᔾᔨᒌᖏᑦᑐᑦ ᓄᓗᐊᑦ ᐊᒻᒪ ᑲᓕᑦᑕᐅᕙᑦᑐᑦ ᓄᓗᐊᑦ ᐊᑐᖅᑕᐅᕙᓚᐅᖅᑐᑦ 
ᐊᕐᕌᒎᕙᓚᐅᖅᑐᓂᑦ. 

ᐊᕐᕌᒍᒋᖃᑦᑕᖅᑕᖏᑦ ᐃᖃᓗᑦᑕᐅᔪᑦ 2009-2011-ᒥᑦ (ᐊᔾᔨᓐᖑᐊᖅ  2) ᓇᓗᓇᐃᖅᓯᔪᑦ ᓈᒻᒪᑦᑐᓂᑦ 
ᐃᖃᓗᖃᒃᑲᓂᖅᐸᑦᑐᖅ, ᓇᓗᓇᐃᖅᓯᔪᖅ ᐃᖃᓗᖏᑦ ᒫᓐᓇᐅᔪᒥᑦ ᐃᖃᓗᑦᑕᐅᓗᐊᖃᑦᑕᖏᑦᑐᑦ.  
ᐃᓚᒋᐊᕐᓗᒍ, ᐃᓚᒋᔭᖓ ᐃᖃᓗᐃᑦ ᓱᕙᐃᔭᕈᓐᓇᓕᖅᑐᑎᑦ ᐊᕐᕌᒍᖏᑦ (8+ ᐊᕐᕌᒍᐃᑦ) ᖁᕝᕙᓯᑦᑑᔪᖅ 
(ᖃᓂᒋᔭᐸᓗᖓᓂ 65% 2009-2011-ᒥᑦ) ᐊᔾᔨᒌᓐᖑᐊᑎᒃᑐᒍ ᖃᐅᔨᓴᐅᑎᐅᓚᐅᖅᑐᑦ 1980-ᖏᓐᓂᑦ ᐊᒻᒪ 
1990-ᖏᓐᓂᑦ ᓱᓕ ᐊᑦᑎᓂᖅᓴᐅᔫᒐᓗᐊᖅ ᖁᕝᕙᓯᓐᓂᖏᑦ ᖃᐅᔨᔭᐅᓯᒪᔪᑦ ᐱᒋᐊᓕᕋᑖᖅᑎᓪᓗᒋᑦ 
ᑮᓇᐅᔭᓕᐅᕋᓱᓐᓂᒃᑯᑦ ᐃᖃᓗᓕᕆᓂᕐᒥᑦ (1948-1951) ᐊᒻᒪ 1970-ᖏᓐᓂᑦ. ᐊᑦᑕᓇᐃᖅᓯᒪᔭᕆᐊᓖᑦ 
ᐊᔾᔨᒌᓐᖑᐊᑎᑦᑐᒋᑦ ᐊᕐᕌᒍᖏᑦ 2009-2011 ᓯᕗᓂᐊᒍᑦ ᐊᕐᕌᒎᓚᐅᖅᑐᓄᑦ ᐊᑐᖅᑕᐅᖃᑦᑕᖅᑐᓂᑦ 
ᐱᐅᓯᑎᑦᑎᒋᐊᓚᐅᖅᑐᑦ ᒫᓐᓇᐅᔪᒥᑦ ᖃᐅᔨᓴᕐᓂᐅᔪᒥᑦ. 



ᕿᑎᐊᓄᑦ ᐅᑭᐅᑕᖅᑐᒧᓪᓗ ᐃᖃᓗᐃᑦ ᑰᖓᑕ ᐃᖃᓗᖏᑦ 

4 

 

ᐊᔾᔨᓐᖑᐊᖅ  2. ᐊᕐᕌᒍᒋᖃᑦᑕᖅᑕᖏᑦ ᐃᖃᓗᐃᑦ ᐃᖃᓗᑦᑕᐅᔪᑦ ᐃᖃᓗᐃᑦ ᑰᖓᑕ/ᐃᓱᐊᓂ 2009 ᑎᑭᑦᑐᒍ 2011 
ᓄᓗᐊᓄᑦ ᐳᑐᖏᑦ ᐊᖏᓂᖃᖅᑐᑦ 13 mm ᑎᑭᑦᑐᒍ 102 mm (ᐊᑐᖅᑕᐅᒐᔪᑦᑐᑦ 51 mm ᐊᒻᒪ 64 mm). 

ᐅᖃᐅᓯᑦ ᓇᓗᓇᐃᖅᓯᒪᑦᓚᕆᖏᑐᐃᑦ 
ᐃᖃᓗᖏᑦ ᖃᓄᐃᓘᖃᑦᑕᕐᓂᖏᑦ ᐊᒥᓲᓂᖏᑦ ᑲᑎᖃᑦᑕᕐᓂᖏᑦ ᐃᖃᓗᓐᓂᑦ ᐊᓯᖏᓐᓂᑦ ᑰᓐᓃᖔᖅᑐᓂᑦ 
ᑕᓯᐅᔭᖅᔪᐊᒥᑦ ᖃᐅᔨᒪᔭᐅᖏᑦᑐᑦ. ᑕᒪᓐᓇ ᓇᓗᓇᐃᖅᑕᐅᓯᒪᑎᓐᓇᒍ, ᓇᓗᓇᖅᑐᖅ ᐃᖃᓗᒃ 
ᓇᓗᓇᐃᒃᑯᓯᖅᓯᒪᔪᖅ ᐃᖃᓗᐃᑦ ᑰᖓᑕ ᐃᖃᓗᖏᓐᓂ ᑰᖏᓐᓃᖔᕐᒪᖔᑕ ᐊᓯᖏᓐᓂᑦ ᐅᕝᕙᓘᓐᓃᑦ 
ᐊᓯᖏᓐᓂᑦ ᐃᖃᓗᖏᓐᓃᖔᕐᓗᓂ. 

ᐃᖃᓗᑦᑕᓕᒫᖑᕙᑦᑐᑦ ᐃᖃᓗᒐᓱᕝᕕᐅᕙᑦᑐᓕᒫᓂᑦ ᖃᐅᔨᒪᔭᐅᖏᑦᑐᖅ. ᑖᓐᓇ ᐱᑕᖃᖅᑎᓐᓇᒍ 
ᑐᑭᓯᒋᐊᕈᑎᐅᔪᖅ ᓇᓗᓇᖅᑐᖅ ᓇᓗᓇᐃᕐᓗᒍ ᐊᑦᑐᐃᓂᕆᔪᓐᓇᖅᑕᖓ ᐲᖅᑕᐅᔪᓂᑦ. 

ᑎᑎᕋᖅᑕᐅᓂᖏᑦ ᑲᑎᑦᑐᒋᑦ ᐃᖃᓗᐃᑦ ᐃᖃᓗᑦᑕᐅᔪᑦ (ᓇᓗᓇᐃᒃᑯᓯᖅᓯᒪᔪᑦ ᓇᓗᓇᐃᒃᑯᓯᖅᓯᒪᖏᑐᓪᓗ) 
ᓄᓇᓕᒻᒥ ᐃᖃᓗᒐᓱᑦᑎᓄᑦ ᓇᓗᓇᐃᒃᑯᓯᖅᓯᒪᔪᓂᑦ ᖃᐅᔨᓴᕐᓂᖃᖅᑎᓪᓗᒋᑦ ᓇᓗᓇᐃᖅᓯᒪᓪᓚᕆᖏᑦᑐᖅ, 
ᓴᖑᑎᑦᑎᔪᓐᓇᖅᑐᖅ ᒥᔅᓴᐅᓴᑦᑕᐅᔪᓂᑦ ᐃᖃᓗᐃᑦ ᐊᒥᓲᓂᖏᓐᓂᑦ. 

ᐃᖃᓗᒐᓱᐊᕈᑏᑦ ᖃᓄᐃᑦᑑᓂᖏᑦ ᐊᒻᒪ ᐳᑐᖏᑕ ᐊᖏᓂᖏᑦ ᖃᐅᔨᓴᖅᑐᒋᑦ ᐃᖃᓗᐃᑦ ᐊᔾᔨᒌᖃᑦᑕᖅᓯᒪᖏᑦᑐᑦ 
ᐊᕐᕌᒍᒐᓚᐅᔪᓂᑦ.  ᑕᐃᒪᐃᓐᓂᖓᓄᑦ ᓇᓗᓇᐃᒡᒐᓇᖅᑐᖅ ᐊᐅᖏᑎᒍᑦ ᐊᒻᒪ CPUE ᐊᓯᔾᔨᖃᑦᑕᕐᓂᖏᑦ 
ᓱᓕᔪᒥᑦ ᑕᑯᔅᓴᐅᑎᑦᑎᒻᒪᖔᑕ ᐃᖃᓗᖏᓐᓂᑦ, ᐅᕝᕙᓘᓐᓃᑦ ᓴᓇᔭᐅᓯᒪᔪᖅ ᐊᑐᖅᑕᐅᓂᒃᑯᑦ. 

ᐊᕐᕌᒍᖏᓐᓄᑦ ᓇᓗᓇᐃᖅᑕᐅᓂᖏᓐᓄᑦ ᐊᑐᖅᑕᐅᕙᑦᑐᑦ ᐱᐅᓯᑎᒋᐊᖅᓯᒪᔪᑦ ᒫᓐᓇᐅᔪᒥᑦ ᖃᐅᔨᓴᕐᓂᐅᔪᒥᑦ.  
ᑖᓐᓇ ᑕᑯᔅᓴᐅᑎᑦᑎᑦᖑᐊᕈᓐᓇᖅᑐᖅ ᐃᖃᓗᐃᑦ ᐊᑯᓂᐅᓂᖅᓴᐅᔪᒥᑦ ᐆᒪᕙᑦᑐᑦ ᐊᒻᒪ ᑕᐃᒪᐃᓐᓂᖓᓄᑦ 
ᐃᖃᓗᐃᑦ ᐊᒥᓲᓂᖏᑦ ᓈᒻᒪᑦᑐᑦ; ᑕᒻᒪᖅᓯᒪᑐᐃᓐᓇᕆᐊᓕᒃ. 

ᐅᖃᐅᓲᑦᑖᒃᑯᐊᐅᓯᒪᔪᐃᑦ, ᖃᓄᖅᑐᑕᐅᒋᖅᓯᒪᔪᐃᑦ ᐅᓗᒥ 
ᐃᖃᓗᐃᑦ ᐊᒥᓲᓂᖏᑦ ᐃᖃᓗᓐᓂ ᑰᖓᑕ ᐃᖃᓗᖏᓐᓂᑦ ᑐᓐᖓᕕᔅᓴᐅᒐᔭᖏᑦᑐᖅ ᒥᔅᓴᐅᓴᑦᑕᐅᔪᓄᑦ 
ᑐᑭᓯᒋᐊᕈᑎᔅᓴᖃᑦᑎᐊᖏᓗᐊᕐᓂᖓᓄᑦ. ᑕᐃᒪᐃᓐᓂᖓᓄᑦ, ᓄᖑᓴᐃᖏᑦᑐᓂᑦ ᐃᖃᓗᑦᑕᐅᕙᑦᑐᓂᑦ 
ᓇᓗᓇᐃᖅᑕᐅᔪᓐᓇᖏᑦᑐᖅ. ᑭᓯᐊᓂᓕ, ᐊᕐᕌᒍᒋᖃᑦᑕᖅᑕᖏᑎᒍᑦ ᑐᑭᓯᒋᐊᕈᑏᑦ ᓇᓗᓇᐃᖅᓯᔪᑦ ᑖᒃᑯᖁᐊ 
ᐃᖃᓗᖏᑦ ᐃᖃᓗᑦᑕᐅᓗᐊᖃᑦᑕᖏᑦᑐᑦ; ᐊᒥᓱᒐᓚᐅᓂᖏᓐᓄᑦ ᐊᕐᕌᒍᑭᓐᓂᖅᓴᐃᑦ ᐃᖃᓗᐃᑦ ᐊᒻᒪ 
ᐃᖃᓗᓪᓚᕆᖃᕐᓂᖓᓄᑦ ᖃᐅᔨᓴᖅᑕᐅᔪᓂᑦ (ᐊᕐᕌᒍᖏᑦ 8-26 ᐊᕐᕌᒍᐃᑦ). 

ᓈᒻᒪᖏᑦᑐᓂᑦ ᑐᑭᓯᒋᐊᕈᑎᑕᖃᓚᐅᖅᑐᖅ ᒥᔅᓴᐅᓴᓪᓗᒋᑦ ᑲᑎᑦᑐᒋᑦ ᐃᖃᓗᑦᑕᐅᕙᑦᑐᓂᑦ (ᓂᕿᔅᓴᓄᑦ ᐊᒻᒪ 
ᐃᖃᓗᒐᓱᑐᐃᓐᓇᓂᕐᒧᑦ) ᐅᕝᕙᓘᓐᓃᑦ ᖃᐅᔨᓴᕐᓗᒋᑦ ᐊᑦᑐᐃᓂᐅᔪᑦ ᐊᔾᔨᒌᖏᑦᑐᓄᑦ ᐃᖃᓗᒐᓱᐊᕈᑎᓄᑦ 
(ᓄᓗᐊᖅᑎᑦᑎᓂᖅ, ᐊᐅᓚᓴᕐᓂᖅ, ᓂᔅᓯᔅᓯᓂᖅ) ᓄᖑᓴᓗᐊᖏᓪᓗᑎᑦ ᐃᖃᓗᖏᑦ.  

ᐊᓯᐊᒍᑦᑕᐅ  ᐃᓱᒪᒋᔭᑦᑲᒪᒋᔭᐅᓚᖅᑐᑦ  
ᐅᖃᐅᓯᖃᕐᓂᖅ ᐊᔾᔨᒌᖏᑦᑐᓂᑦ ᖃᐅᔨᓴᓂᕐᒧᑦ ᖃᓄᐃᓘᖅᑕᐅᔪᓂᑦ ᐊᒻᒪ ᐱᐅᓯᑎᑦᑎᒋᐊᐅᕈᑎᐅᑐᐃᓐᓇᕆᐊᓖᑦ 
ᐱᓕᕆᐊᖑᓗᑎᑦ ᐃᖃᓗᐃᑦ ᖃᓄᐃᓕᖓᓕᕐᓂᖏᑦ ᐊᒻᒪ ᐱᐅᖅᓱᐊᓂᕐᒧᑦ ᐃᓱᒫᓘᑕᐅᔪᑦ ᐅᑯᓂᖓ ᐱᖃᓯᐅᔾᔨᔪᑦ. 

1) ᓯᕗᓂᔅᓴᒥᑦ ᓇᓗᓇᐃᖅᑕᐅᓂᖏᑦ ᐃᖃᓗᐃᑦ ᐊᒥᓲᓂᖏᑦ ᐊᓯᐊᒍᑦ ᐊᑐᕈᒪᑐᐃᓐᓇᕆᐊᓖᑦ 
ᓇᓗᓇᐃᒃᑯᓯᖅᓯᖃᑦᑕᕐᓗᑎᑦ ᖃᐅᔨᓴᕐᓂᐅᔪᓂᑦ (ᓲᕐᓗ, ᐊᑕᐅᓯᐊᖅᑐᓂ ᐃᖃᓗᑦᑕᐅᑲᓐᓂᖅᓯᒪᔪᑦ − 
ᓇᓗᓇᐃᒃᑯᓯᖅᑐᒍ ᑭᖑᓂᐊᒍᑦ ᐊᕐᕌᒍᒥᑦ, ᓴᐳᑎᒃᑯᑦ ᓈᓴᐃᓂᖅ) ᐅᕝᕙᓘᓐᓃᑦ ᐊᓯᐊᒎᕈᑎᔅᓴᐃᑦ ᓲᕐᓗ 
DIDSON ᖃᐅᔨᓴᐅᑎᒃᑯᑦ ᒥᔅᓴᐅᓴᑦᑕᐅᔪᑦ. ᓇᓪᓕᐊᓐᓂᑐᐃᓐᓇᖅ ᐃᓚᒍᑕᖃᕐᓗᓂ ᐊᐅᖏᑎᒍᑦ 
ᖃᐅᔨᓴᓂᕐᒥᑦ. 

2) ᑕᓪᓕᒪᓄᑦ ᐊᕐᕌᒍᓄᑦ ᓄᓗᐊᖅᑎᑦᑎᖃᑦᑕᓂᒃᑯᑦ ᖃᐅᔨᓴᕐᓂᖅ ᐊᐅᖏᑎᒍᑦ ᐊᒻᒪ CPUE 
ᑐᑭᓯᒋᐊᕈᑏᑦ ᓱᓕᑦᑎᐊᓂᖅᓴᓂᑦ ᐊᔾᔨᒌᓐᖑᑎᑦᑎᔪᓐᓇᖅᑐᑦ ᒫᓐᓇᐅᔪᒥᑦ ᐃᖃᓗᐃᑦ 
ᖃᓄᐃᓕᖓᓂᕆᔭᖏᓐᓂᑦ ᓴᓂᐊᓂ ᐅᐊᑦᑎᐊᕈᑎᑐᑦ.  ᑐᑭᓯᒋᐊᕈᑏᑦ ᐊᑐᖅᑕᐅᔪᓐᓇᕐᒥᔪᑦ 
ᒥᔅᓴᐅᓴᔅᓯᓗᑎᑦ ᐃᖃᓗᐃᑦ ᐊᒥᓲᓂᖏᓐᓂᑦ ᐊᕐᕌᒍᖏᑎᒍᑦ ᐊᑐᕐᓗᓂ ᓲᕐᓗ ᖃᕋᓴᐅᔭᒃᑯᑦ 
ᐊᒥᓲᓂᖏᓐᓂᑦ ᖃᐅᔨᓴᕐᓂᖅ (VPA). 

3) ᐃᖃᓗᑦᑕᐅᕙᑦᑐᓂᑦ ᖃᐅᔨᓴᖃᑦᑕᕐᓗᑎᑦ ᔪᓚᒥᑦ ᓯᑎᐱᕆᒧᑦ ᐅᓪᓗᒥᒨᖓᓕᖅᑎᑕᐅᓗᑎᑦ 
ᒥᔅᓴᐅᓴᑦᑕᐅᓯᒪᔪᑦ ᐃᖃᓗᑦᑕᐅᕙᑦᑐᑦ ᓂᕿᔅᓴᓄᑦ ᐊᒻᒪ ᐃᖃᓗᒐᓱᑐᐃᓐᓇᓂᕐᒧᑦ ᐊᒻᒪ ᐊᑐᖅᑕᐅᔪᖅ 
ᐊᑑᑎᖃᕈᓐᓇᖅᑐᖅ. ᑖᓐᓇ ᖃᐅᑕᒫᑦ ᖃᐅᔨᓴᐃᓐᓇᕆᐊᓕᒃ ᐱᓇᓱᐊᕈᓯᐅᑉ ᓄᓐᖑᐊᓂ ᐊᒻᒪ 
ᐅᓐᓄᒃᑯᑦ (ᐃᖃᓗᑦᑕᐅᕙᑦᑐᓂᑦ ᖃᐅᔨᓴᕐᓂᖅ ᐊᐅᓚᓴᐅᒻᒧᑦ ᐊᒻᒪ ᓂᔅᓯᔅᓯᖃᑦᑕᓂᕐᒧᑦ). 
ᓄᓗᐊᖅᑎᑦᑎᓂᖅ (ᓲᕐᓗ ᓂᕿᔅᓴᓄᑦ ᐃᖃᓗᑦᑕᐅᕙᑦᑐᑦ) ᐅᓕᓐᓂᖓᓂᖃᑎᒌᑦᑐᓂᑦ 
ᖃᐅᔨᓴᖅᑕᐅᔭᕆᐊᖃᕐᒥᔪᖅᑕᐅᖅ (ᓲᕐᓗ. ᑎᑎᕋᖅᓯᓂᖅ ᐅᕝᕙᓘᓐᓃᑦ ᑎᓂᖓᑎᓪᓗᒍ 
ᖃᐅᔨᓴᖅᑕᐅᓗᑎᑦ). 

4) ᐃᓐᓄᓂᑦ ᐅᔾᔨᕈᓱᑦᑎᑦᑎᒋᐊᕐᓂᖅ ᐊᒻᒪ ᑕᑯᔅᓴᐅᓂᖅᓴᐅᓗᑎᑦ ᐆᒪᔪᕐᓂᐊᖅᑏᑦ ᑰᓐᓂᖓᓂᑦ ᐃᖃᓗᐃᑦ 
ᑰᖓᓂ ᐊᐅᔭᒃᑯᑦ ᑕᖅᑭᖏᓐᓂ ᐊᑦᑐᐃᓂᖃᑦᑎᐊᓚᐅᖅᑐᖅ ᖃᑦᑏᓐᓇᕈᕆᐊᖅᑕᐅᓪᓗᑎᑦ 
ᓂᔅᓯᔅᓯᖃᑦᑕᕐᓂᖅ/ᐃᒋᑦᑎᑐᐃᓐᓇᖃᑦᑕᕐᓂᖅ ᐃᖃᓗᖏᓐᓂᑦ ᐊᒻᒪ ᐊᔭᐅᖅᑕᐅᑲᓐᓂᕆᐊᓕᒃ. 
ᑲᑐᔾᔨᔪᓂᑦ ᐊᐅᓚᑦᑎᖃᑎᒌᑦᑐᓂᑦ ᐱᑕᖃᕆᐊᓕᒃ; ᐱᖃᓯᐅᑎᓗᑎᑦ, ᐃᒪᕐᒥᐅᑕᓕᕆᔨᒃᑯᑦ, ᐊᒪᕈᖅ 
ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ, ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᐊᒻᒪ ᓄᓇᕗᑦ ᑐᓐᖓᕕᒃ ᑎᒥᖓᑦ ᑕᒪᓐᓇ ᐱᓕᕆᐊᖑᓗᓂ. 

ᖃᐅᔨᒋᕕᑦᓴᐃᑦ 
ᐅᓇ ᖃᐅᔨᓴᓂᕐᒧᑦ ᐅᖃᐅᔾᔨᒋᐊᓂᕐᒧᑦ ᐅᓂᒃᑳᖅ ᒫᑦᓯᒥᑦ 18, 2013 ᖃᐅᔨᓴᖅᑕᐅᓂᖏᑦ ᐃᖃᓗᖏᑦ ᐃᖃᓗᐃᑦ 
ᑰᖓᓂ, ᓄᓇᕗᑦ, 2009-2011.  ᓴᖅᑭᖅᑎᑕᐅᒃᑲᓂᖅᑐᑦ ᑕᕝᕙᓂ ᑲᑎᒪᓂᐅᔪᒥᑦ ᐃᓕᔭᐅᓂᐊᖅᑐᑦ ᐅᕙᓂ 
Fisheries and Oceans Canada (DFO) Science Advisory Schedule  ᐊᑐᐃᓐᓇᐅᓕᕈᑎ. 

ᐃᒪᕐᒥᐅᑕᓕᕆᔨᒃᑯᑦ. 2008. ᖃᐅᔨᓴᕐᓂᖅ ᐊᑦᑐᐃᓂᐅᔪᑦ ᓂᔅᓯᔅᓯᖃᑦᑕᓂᕐᒧᑦ ᐃᖃᓗᐃ ᑰᖓᑕ ᐃᖃᓗᖏᓐᓂᑦ. 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓴᓂᕐᒧᑦ ᐅᖃᐅᔾᔨᒋᐊᖅᑏᑦ ᐊᓪᓚᕕᖓ. 2008/016. 

ᒑᓚᒍ, C.P., ᐊᒻᒪ ᑎᒃ, T.A.  2010.  ᐅᐊᑦᑎᐊᕈᕐᓂᓴᐃᑦ ᐊᒻᒪ ᒫᓐᓇᐅᔪᒥᑦ ᐊᒥᓲᓂᖏᑦ ᖃᓄᐃᓘᖃᑦᑕᕐᓂᖏᑦ 
ᐊᒻᒪ ᓂᕿᔅᓴᓄᑦ ᐃᖃᓗᑦᑕᐅᕙᑦᑐᑦ ᐃᖃᓗᐃᑦ ᐃᖃᓗᓐᓂ ᑰᖓᑕ, ᓄᓇᕗᑦ, ᑲᓇᑕ.  N. Am. J. Fish. 
Manag. 30:126-141. 

http://www.isdm-gdsi.gc.ca/csas-sccs/applications/events-evenements/index-eng.asp

ᐅᑯᐊ ᐅᓂᒃᑳᑦ ᐊᑐᐃᓐᓇᐅᔪᑦ ᐅᕙᓂ: 
ᖃᐅᔨᓴᓂᕐᒧᑦ ᐅᖃᐅᔾᒋᐊᕐᕕᒃ (CSA) 

ᕿᑎᐊᓄᑦ ᐅᑭᑕᖅᑐᒧᓪᓗn 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
501 University Crescent 

Winnipeg, MB 
R3T 2N6 

ᐅᖄᓚᐅᑎᖓ: 204-983-5131 
ᖃᕋᓴᐅᔭᒃᑯᑦ: xcna-csa-cas@dfo-mpo.gc.ca  

ᖃᕋᓴᐅᔭᒃᑯᑦ ᑐᑭᓯᒋᐊᕈᑎᖃᕐᕕᖓ: www.dfo-mpo.gc.ca/csas-sccs/ 

ᐃᒪᕐᒥᐅᑕᓕᕆᔨᒃᑯᑦ. 2013. ᖃᐅᔨᓴᕐᓂᖅ ᐃᖃᓗᓐᓂᑦ (ᐃᖃᓗᐲᑦ) ᐃᖃᓗᐃᑦ ᑰᖓᓂ, ᓄᓇᕗᑦ, 2009-
2011. DFO Can. Sci. Advis. Sec. Sci. Advis. Rep. 2013/043. 

DFO. 2013. Assessment of Arctic Char (Salvelinus alpinus) in the Sylvia Grinnell River, 
Nunavut, 2009-2011. DFO Can. Sci. Advis. Sec. Sci. Advis. Rep. 2013/043. 

au Nunavut, en 2009-2011. Secr. can. de consult. sci. du MPO, Avis sci. 2013/043. 

